
Ania dagiti wagas iti “Coffee Rejuvenation”? 

Panangputed iti maysa a kangrunaan a sanga iti kape 

(Side Pruning) 

a. Pilien iti kadakkelan a sanga iti kape ket putden 1 feet 

manipud iti daga. Mangibati iti maysa a sanga nga isu 

iti mangted iti taraon (mangbiag) kadagiti agtubo a 

saringit. 

“Rejuvenation” iti nagan iti wagas a panang-paubing 

manen wenno panangisubli iti salun-at ken laing na 

nga agbunga manen iti nataenganen a kape a 

nakapuyen nga agbunga. Daytoy ket ar-aramiden 

kadagiti plantasyon wenno pagmulaan iti kape a 

haanen a produktibo (nakapuyen nga agbunga), lakay 

unayen, wenno nabaybay-an. 

Iti coffee rejuvenation ket rekomendado nga aramiden 

kalpasan iti panagapit. Manamnama daytoy a 

mangpasayaat iti kondisyon iti plantasyon iti kape. 

 

Ania dagiti pagsayaatan iti “Rejunevation”? 

 Tapno paubingin ken pagbalinen manen a 

produktibo iti mula a kape 

 Pasayaaten iti agdama a naimula a kape 

babaen iti “cloning” 

 Mas nabibiit a panagbunga kumpara no 

agimula manen manipud iti bukel 

 Isubli na iti 100% a potensiyal a kabailan diay 

kape nga agbunga 

 Pababaen na iti gastos iti panagpataripato 

(labor cost) iti agarup 50%. 

Panangpakubbo wenno panangpa-irig a pa-idda iti 
kayo iti kape (Bending) 
a. Ikubbo wenno I-killo a pababa diay kangrunaan a 

sanga iti kape ket igalut daytoy iti maysa a padel tap-
no a haan a agsubli. 

b. Bay-an daytoy nga agsaringit manipud iti nakillo a 
sang ana. 

c. Manipud kadagiti saringit, mangpili iti 3-4 a kapinta-
san. Ikkaten amin a dadduma a saringit. 

Panangputed iti buo a kayo iti kape (Full Stumping) 
 
Putden iti amin a sanga iti kape iti agarup pagat-tumeng a 
tayag (50cm). 
a. Bay-an daytoy nga agsaringit. 
b. Manipud kadagiti saringit, mangpili iti 3-4 a kapinta-

san. Ikkaten amin a dadduma a saringit. 
c. Iturong iti panagdakkel dagiti saringit iti direksyon nga 

haan da a dumakkel nga agsisinnukot/agsisinalupang 
tapno mayat iti panagsirrek iti angin ken init. 

b. Manipud kadagiti agtubo a saringit, agpili iti 3-4 a 

kasalun-atan a biagen. I-“train” wenno iturong iti 

panagdakkel dagiti saringit iti direksyon nga haan da a 

dumakkel nga agsisinnukot/agsisinalupang tapno 

mayat iti panagsirrek iti angin ken init 

Kalpasan iti 2 a tawen, putden diay sanga a naibati a 

mangbiag dagiti saringit. 



Panangtaripato/panagaywan kadagiti mula a kape 

1. Kanayun a panangruot iti aglaw-law iti plantasyon 
wenno uma iti kape 

2. Agaplikar iti umno a klase ken kaado iti abono iti 
umno met a panawen 

3. Putden dagiti sanga a natukkol, natay, nakaptan iti 
sakit ken peste, ken dagiti haan nga agbung-bunga 
ken dagiti sobra a saringit (water sprouts). 

4. Salwadan dagiti mula a kape manipud kadagiti peste 
ken sak-sakit 

5. Pasyaren ken bantayan diay uma wenno plantasyon 
a kanayun. 

 

 

 

 

 

Dagiti nasken nga lagipen nga aramiden iti proseso 
iti “Coffee Rejuvenation” 

1. Dalusan diay plantasyon iti kape sakbay nga ag-
rejuvenate. 

2. Mas rekomendado nga agusar iti ragadi a pangputed 
iti kayo imbes a buneng tapno nalinis iti 
pannakaputed na. 

3. Putden a pairig (slanting) iti sanga tapno agayos iti 

danum ket haan a malungtot iti puon. 

4. Pinturaan iti sugat iti naragadi a puon wenno ikkan iti 

nausar a langis iti lugan tapno haan daytoy a 

malungtot wenno kaptan iti peste ken sak-sakit. 

5. Mangpili laeng iti 3-4 a kasalun-atan a saringit a 

biagen. 

